
 5В042000-«Сәулет»,5В042100-«Дизайн» 050107-«Бейнелеу өнері және 

сызу» мамандығы білімгерлерінің көркемдік таным, эстетикалық талғамын 

және дағдысын қалыптастыруда академиялық живопись, академиялық сурет, 

композиция курсында натюрморт оқу тапсырмасы ретінде негізгі 

орындарының бірін алады. 

 Геометриялық денелерден тұратын қойылымдар сияқты, натюрмортқа 

қажетті заттар түр айырмашылықтары мен әлсіз түрлі – түстің қанықтық 

приинциптеріне негізделе отырып, таңдалып алынады. Заттардың алғашқы 

қойылымдардағы ашық бояулары алғашқыда түсінік қатынастарды 

анықтағанда және кеңістік құруда едәуір қиыншылықтарға ұшыратады.  

 Алғашқы қойылымын ерекшелендіру үшін түстік айырмашылықтар 

енгізу керек. Натюрморттағы композициялық орталық – үлкен 

масштабтылығының және заттардың негізгі формаларының анықталғанымен, 

сонымен қатар түстік айырмашылықтарымен анықталады. 

 Берілген оқыту кезеңінде ендігі жерде натюрморт қойылымында оқу 

тапсырмаларын ( немесе міндеттерін ) шешумен қатар, оның тақырыптық 

мазмұнын міндетті түрде ашып көрсету керек, мысалы ретінде, қара түстік 

қыш гүл ыдысы немесе сүт құятын қыш ыдысы, фаянсты кесе, бір бөлке 

нанның жартысы, ағаш шыбық, көк пияздың бір бумасын алып, олардан 

натюрморт құрастыру керек. 

  Натюрморт қойылымын жасаған кезде оның эстетикалық жағын да 

ұмытпаған жөн, бұл жағдайда оның мазмұндық және оның пластикалық 

біртұтастығын айғақтауға тырысу керек.  

 Қойылымда заттар түрлерін және оның кеңістіктегі жағдайын (орнын) 

дұрыс көрсету үшін жарықты жанынан емес алдынан түсіріп қолданған 

дұрыс. 

 Композициялық натюрморттың орталығына басқа да заттарды қойып, 

суретшінің шығармашылық жұмысына қарай: үстелдің бос қалған жеріне май 

құйылған шиша түстік немесе еріткіш, ал дуалға репродукцияны іліп қояды. 

Осы және тағы басқа заттар суретшінің жұмыс орнына жағымды мінездеме 

береді. Бұл қойылымды жарықты заттық көлемін ғана көрсететін құрал 



ретінде пайдаланбай, тақырыптық құрал ретін де және натюрморттың 

мазмұнына көп әсер ететінін ұмытпаған жөн.   

 Шығармашылық мамандықтар білімгерлеріне Академиялық живопись 

пәнінен натюрморт қойылымын орындау 2 – курста аяқталады, онда 

төмендегідей тақырыптарда осы мәселе қарастырлады: «Тұрмыстық 

мазмұндағы натюрморт қойылымы» «Тақырыпқа арналған натюрморт», 

«Контрасты байланыстағы натюрморт» т.б осы бағытта әрбір қойылым 

ғылыми, шығармашылық оқу міндеттемесін аша алатындай, табиғи 

талаптарға сай болатындай қабілетте болуы керек.  Онда бейнелеу өнеріндегі 

түрлі – түсті қатынастардың негізгі заңдылықтарын меңгеру, бейнелеу 

өнеріндегі заттардың формасын, түсін, фактурасын, материялын беру 

тәсілдерін зерттеу. 

 Қойылым үшін ыдыс пен басқада инвентарьларды іріктей отырып 

заттардың формаларын ғана әр түрлі етпей, оның көлемін, материалын, 

фактурасын, түр мен түсіне әртүрлілікті қамтамасыз етуі. 

 Натюрморт қойылымын ірі де айыруға оңай заттардан бастаған жөн, 

сонымен қатар тақырыптық қатынастағы айқындылық та керек. Осылардан 

композициялық орталық құрылуы керек – натюрморттың басты бөлігі. 

Мысалы, түсі бойынша нейтралды фонды қабырғаның тереңінде және бір 

жағына қарай үлкен де көк кастрөлді, бір бас орамжапырақ және бір кесек 

етті қоюға болады; үстелдің алдыңғы шетіне қарай суы бар ақ кірленді, 

пышақ пен жұмысқа дайын еттартқыш бекітілген. Осылардың барлығы 

композициялық орталықты құрайды. Артқы қараңғылаған бөлігінде әртүрлі 

азық салынған бәнкілер орналасқан ас үй жиһазы орналасуы мүмкін. Бір 

жағында картоп, сәбіз не көк пияз, сонымен қолсүртпені орналастыруға 

болады, жарықты жоғарыдан және алдыңғы бөлікте тұрған заттардың 

кішкене артынан беру керек, осындай қойылым мағынасы мен  пластикалық 

жағынан қызық болуы мүмкін. Немесе мағыналық құрылымының анық 

көрінісі бар тақырыптық қойылым ұйымдастыруға болады. 

Мысалға алынған тақырып: « Интерьерде орналасқан натюрморт »  

          Оқу міндеттері: 

Алдыңғы қойылымдарда алынған композициямен түстер, форма затары 

   туралы білімді тереңдету мен кеңейту. 

Сонымен қатар Синтез бойынша жұмыс істеу, заттарды мақсатты түрде 

бағындыру және белгілі бір құрылымды көрсету үшін барлық бейнелеу 

құрылымын қолдану. 

Белгілі бір натюрмортты белгіленген тақырып бойынша дайындау үшін 

бірнеше әскиздің нұсқасын яғни ішіндегі ең жақсысын таңдап натюрморттың 

композициясын құруға дайындық жасап кірісу керек.  

Суретшінің  жұмыс орны оның сюжеті бола алады. Үстелдің үстіне яғни 

ең көрінетін жерге қолданылған бояулар мен майлы бояуларды, қылқалам 

салынған банкілерді қою керек. Жанына қолданылған бояулардың 

тюбиктерін және бояу сүртілген мата қалдығы; ал палитраның келесі 

бұрышына салынған екі – үш этюдты қою қажет. Палитра мен қылқалам 

салынған банкінің жанына анатомиялық гипстен жасалған мүсін немесе тағы 



сондай мүсінді бастың бейнесін қою қажет. Бұл қойылған палитра, қылқалам 

салынған банкі, түрлі – түсті бояулар және жалпы осы бейне суретшінің 

дұрыс композициялық шешім қабылдауына көмек береді.  

  Натюрморт қойылымын игеру барысында суреттің  негізгі қағидаларын 

жақсы меңгеруіне көмектеседі және білімгерлердің шығармашылық дамуына 

да қамтамасыз етеді. Әр түрлі заттардан натюрморт салғанда, перспектива 

заңдарын терең меңгереді, түсті еркін меңгеруін үйренеді, өйткені суретте 

тек қана заттар көлемін және олардың арасындағы қашықтықты көрсетуін, 

сонымен олардың түсін, материалдығын және фактурасын көрсетуіне тура 

келеді. Әсіресе 1–2 курс білімгерлеріне натюрморт суретін жақсы меңгеруі 

қажет. Бейнелеу өнері және сызу мамандығы білімгерлерін оқытуда 

натюрморт негізгі орындарының бірін алады.  

  Натюрморт салуға кіріскенде, форма бойынша өте күрделі заттардың 

көп мөлшерін алуға қажет емес, екі - үш заттан құралған натюрморттан 

бастаған жөн. 

  Натура қойылымды құрастыру кезінде әсіресе ынтамен және ойланып 

түсіне қарау керек. Түсін натура қойылымына енгізу оқу қойылымында 

күрделі міндетін құрайды. Перделерден жасалған түсі натюрморттың 

кездейсоқ элементі болып табылмайды әр заттың формасын дұрыс бөлуге 

немесе жарық бетінің шетін белгілеуге көмектесетін тек сыртқы әсер болып 

табылмайды. Бұл білімгерге заттар орналасқан шындық кеңістікті беруге 

көмектесетін сол қажетті және алдын-ала ескерілген элемент. Әр заттың 

формасы мен оның көлемін анық көрсету үшін, яғни олар жаңа  « оқылуы » 

үшін, барлық қойылымды дұрыс жарықтандыру керек.  

  Натюрмортты қойып, асықпай әдістемелік бір ізділігін сақтап, жұмысты 

бастау керек.  

  Біріншіден, дұрыс жай көзқарасты талап етеді, екіншіден, өзгерілмейтін 

тәртіпті талап етеді, барлығыда көркем – образдық ойын өсіреді. Натюрморт 

қойылымын орындау алдында, кеңістікте заттардың орналасуын ынтамен 

зерттеп шығу қажет, олардың түсі бойынша қарым – қатынастарын, әрбір зат 

формасының өзгешелік ерекшеліктерін заттар формасы мен фактурасын 

қалай және қандай құралдармен дұрыс беру болатынын, қандай материялды 

пайдаланған жөн – графитті қалам немесе көмір, пастель акрил т.б.  

 Арнайы пәндерден оқу қойылымын композициялық шешіммен  бастау 

қажет. Қағаз біркелкі толтырып тұратындай етіп заттар жинақтау өте 

маңызды. Ол үшін ойша заттардың барлық тобын бір бүтін етіп қосу керек 

және қағаз форматымен (колемімен) қиыстыру керек. Бұл жағдайда заттар 

тобы үшбұрышқа жазылады. Оны қағаз форматына құрастыру керек. Астына 

қарағанда, үстінде көбірек орын қалдыру қажет. Сонда көрерменде заттар 

кеңістікте «Жүзіп жүргені» емес, жазықтықта тұрған әсер болады. 

  Заттар қағаздың шетіне тіреліп тұрмағанын, керісінше, көп бос орын 

қалмағанына қарау керек. Композициялық міндет шешілгенде, заттар 

формасының сипатын және олардың пропорциясын беруге кірісуге болады.   

  Заттар формасының сипатын және олардың пропорциясын беру, 

алдымен, әрбір заттың орнын, оның биіктігі мен енін анықтаймыз. Осы екі 



өлшемді анықтап болып, заттар формасының сипаты мен олардың 

пропорциясын, сонымен кеңістікте заттардың орналасуын белгілейміз, 

қағазға жай ғана қаламмен жүргізіп. Мұның бәрін тез істейміз. Алдымен 

бөлек заттардың формасы мен өлшемдерін талдап қорытындылаймыз, осы 

кезде қате болған жағдайда оңай түзеу үшін. Бұл кезде оларды бір – бірімен 

әр уақыт салыстырып отыру керек. Сонымен бірге заттың бөлшектері 

арасындағы ара қатынасын анықтаймыз. Білімгердің көзі уақыт сайын бір 

заттан екіншіге «секіріп тұру» қажет және бір зат екіншіден қаншалықты 

үлкен екенін белгілеп тұру керек, ал қолы, көзі соңынан еріп жүріп, суреттегі 

бақылау нәтижелерін белгілеп отыру қажет.  

  Заттар нұсқасын анық салу керек емес, бұл кездегі белгілердің міндеті 

тек форманы белгілеу. Заттар формасының сипаты мен оның өлшемдері 

дұрыс табылған кезде ғана, әрбір затты бөлек сараптауға көшу қажет. 

 Заттар формасының конструктивті шешілуі бұл жұмыстың ең жауапты 

және қызу кезеңі ол білімгерден форма туралы қатаң қисын пікірлерді, 

дерексіздікті, бейнелі түсінікті талап етеді. Егер біз жұмыстың алдыңғы 

кезеңінде үстірт бақылаумен және көз жұмысының нәтижелерін белгілеумен  

шектелсек, онда қазір суретте форма құрылысының ерекшеліктері туралы 

пікірлер нәтижесін, яғни форманың конструктивті негізін беруді белгілеуіміз 

керек.  

 Алдымен « конструкция » ( құрылма ) термин ( ғылыми атау ) деп 

түсінетінімізді анықтап алуымыз керек. « Құрылма » сөзі латынша constructia 

– деп шығады. Бұл дегеніміз « жоспар », « құрылым », « құрылу », 

бөлшектердің ара қатынасы мен өзара орналасу дегенді білдіреді.Құрастыру 

дегеніміз – анықталған жоспарға сай ұйымдастыру, жасау, салу, жинау. 

 Суретте « құрылма » сөзі ретінде заттың сыртқы формасын анықтайтын 

форма құрылысындағы ішкі органикалық тұрақты байланыстарды түсінеміз.     

 Құрылма – бұл форма негізін белгілейтін қаңқа.Форма құрылмасын 

талдап отырып, білімгер өзіне заттың құрылысын оның барлық көре 

көрінетін, сонымен көрінетін құрамды бөлімдерін елестету керек. 

Жазықтықта көлемді шындық суретті жасау үшін кеңістікте заттың беті 

қалай орналасқанын олар қоршаған кеңістіктен шектелгенін, яғни көлем 

қалай қайда болатынын дұрыс түсінуі қажет. Мысалы, натурадан куб салған 

білімгер көрінетін беттерін талдаумен шектелмеу керек, ал осы көз қарастан 

көрінбейтін басқа беттерін елестетуге тырысу қажет. Басқаша айтқанда, 

алдыңызда тұрған затты тұнық, мөлдір ретінде елестету керек. Құрылма 

заттың жалпы формасының бөлімдері қалай орналасқанын түсіндіреді, зат 

құрылысының заңдылыққа сәйкес бөлімдері қалай орналасқанын түсіндіреді, 

зат құрылысының заңдылыққа сәйкес бөлімдерінің өзара байланысына 

көрсетеді. Құрылыс жағынан жөнге салынған сурет болып, формасының 

архитектоникасы, бөлімдерінің мөлшерлестігі және ритмикалық құрылысы 

табылады. Суреттегі сызықты – құрылымды негізі форма жасау жұмысының 

негізгі кезеңі болып табылады. Ол зат туралы анық қисық ойлау мен 

пікірлерді талап етеді. 



 Психологиядан белгілі: бір рет көру үш өлшемнің толық көлемін 

бермейді, оған көмекке абстракты ойлау келу керек. Табиғатта тану танудың 

диалектикалық заңына бағынады, нақты көруден абстракты ойлауға және 

практикаға сонымен, заты формасын құрылмалы талдау бір ғана бақылау 

және көрумен шектелмейді. 

  Заттар көлемін анықтауда алдымен қағазда жай ғана қаламмен сызып, 

заттарға көлеңке өткізу керек. Бұл заттардың негізгі салмағын оны көруге 

көмектеседі, олардың арасындағы пропорциялық ара қатынасын тағы да 

тексеру керек, өйткені сызықты суретте заттар көлемі анық оқылмайды, 

сондықтан қателер көрінбей қалады. Кейін жартылай көлеңке салу керек, 

көлеңкені күшейтіп, заттардан түскен көлеңкені түсіне бояу керек. 

 Оқу міндеттер қиындаған сайын білімгерге өзінің білім мен дағдыларын 

кеңейту қажет. Сондықтан натюрморт салу бойынша әдістемелік нұсқау 

бергенде, біз сол кезде білімгердің назарын оқу суреттің ғылыми негізне 

аудартуға тырысамыз. Кезең бойынша жұмыс жүргізіп, әрқашанда есте 

сақтау керек, білімгерлердің міндеті-тек қана сурет процесін меңгеру емес, 

сонымен ғылыми теориялық білімнің белгілі көлемін меңгеру.  

 Бәріңе белгілі, суретте заттар көлемі перспектива және жарық көлеңке 

құралдарымен берілетіні зат бетінде жарық біркелкі орналаспайды, 

форманың бір жерлеріне көбірек жарық берілген, басқаларына  азырақ. 

Жарық кеңістікте және заттар бетінде жарық белгілі бір таратылу заңдары 

бар екенін ғалымдар (физиктер) бақылаулары көрсетті. Жарық түсіру 

заңдары, перспектива, құрылма, анатомия заңдары сияқты нақты және 

белгілі. Оларды әрбір білімгер білу керек.  

 Қорыта келе, натюрморт технологиясын игеру жолында білімгерлерді 

көркем тәрбиелеу барысында дағдыға, олардың жан – жақты үйлесімді 

дамуына септігін тигізеді. 

 

Әдебиеттер тізімі 

 

 1.Мастер-класс. Натюрморт. Шаг за шагом. М.Аст.Астрель, 2006, 98б. 

2.О.Жаңбыршиев. «Кескіндеменің техникасы мен технологиясы». 

Алматы, 2004.-18б. 

3.Szokolay, S.V. World Solar Architecture / S.V.Szokolay. - London, New 

York: Architectural 

Press, HalstedPress, 1980 

4.Ә.Төлебиев. Сурет сала білесің бе?. Алматы «Өнер» 1990.-20б. 

 
 

 

 

 


